
XIZMAT KO‘RSATISH KORXONALARIDA 
MEHNAT RESURSLARINI BOSHQARISH 
SAMARADORLIGINI BAHOLASHNING USLUBIY 
YONDASHUVI
Xasanov Axmadjon Shodiyarovich
Sharof Rashidov nomidagi Samarqand davlat universiteti mustaqil tadqiqotchisi
E-mail: hasanovahmadzon559@gmail.com
Tel:. +998 77 527-04-04

Annotatsiya. Mazkur maqolada xizmat ko‘rsatish korxonalarida mehnat resurslarini boshqarish 
samaradorligini baholashning uslubiy yondashuvlari tadqiq etilgan. Innovatsion iqtisodiyot sharoitida 
inson kapitalining roli va uning ishlab chiqaruvchi kuch sifatidagi ahamiyati yoritilgan. Tadqiqot davomida 
samaradorlikning to‘rtta shakli — ehtiyojga yo‘naltirilgan, maqsadli, iqtisodiy va tijorat shakllarini o‘z ichiga 
olgan uch komponentli hamda kengaytirilgan modellari tahlil qilingan. Muallif tomonidan personalga qilinadigan 
xarajatlar va tizim samaradorligini baholash uchun to‘rt omilli determinatsiyalarga multiplikativ model hamda 
zanjirli o‘rin almashtirish usuli taklif etilgan. Ushbu metodika korxona boshqaruvidagi “tor” joylarni aniqlash va 
resurslardan foydalanish strategiyasini optimallashtirish imkonini beradi.

Kalit so‘zlar: mehnat resurslari, xizmat ko‘rsatish sohasi, inson kapitali, samaradorlikni baholash, 
omilli tahlil, zanjirli o‘rin almashtirish usuli, determinatsiyalashgan model, personalni boshqarish, kontekst-
kompetentlik yondashuv.

Аннотация. В статье исследованы методологические подходы к оценке эффективности управления 
трудовыми ресурсами в сфере услуг. Раскрыта роль человеческого капитала и его значение как 
производительной силы в условиях инновационной экономики. В ходе исследования проанализированы 
трёхкомпонентные и расширенные модели эффективности, включающие четыре формы: 
ориентированную на потребности, целевую, экономическую и коммерческую. Автором предложены 
детерминированная мультипликативная четырёхфакторная модель и метод цепных подстановок для 
оценки затрат на персонал и эффективности системы управления. Данная методика позволяет выявлять 
«узкие» места в управлении предприятием и оптимизировать стратегию использования ресурсов.

Ключевые слова: трудовые ресурсы, сфера услуг, человеческий капитал, оценка эффективности, 
факторный анализ, метод цепных подстановок, детерминированная модель, управление персоналом, 
контекстно-компетентностный подход.

Annotation. This article examines methodological approaches to evaluating the effectiveness of labor 
resource management in service enterprises. The role of human capital and its importance as a productive force 
in the context of an innovative economy are highlighted. The study analyzes three-component and extended 
models of efficiency, incorporating four forms: need-oriented, goal-oriented, economic, and commercial. The 
author proposes a four-factor deterministic multiplicative model and the chain substitution method to assess 
personnel costs and system efficiency. This methodology enables the identification of “bottlenecks” in enterprise 
management and the optimization of resource utilization strategies.

Keywords: labor resources, service sector, human capital, efficiency evaluation, factor analysis, chain 
substitution method, deterministic model, personnel management, context-competence approach.

K I R I S H
Innovatsion iqtisodiyot sharoitida inson kapitali ijtimoiy-iqtisodiy rivojlanishning asosiy harakatlantiruvchi 

kuchiga aylanib, xizmat ko‘rsatish korxonalarida mehnat resurslarini samarali boshqarish masalasining 
dolzarbligini yanada oshirmoqda. Mazkur sohada yaratilayotgan natijaning muhim qismi xodimlar faoliyati bilan 
bog‘liq bo‘lib, ularning malakasi, unumdorligi va xizmat ko‘rsatish sifati korxona raqobatbardoshligini belgilovchi 
asosiy omillardan hisoblanadi.

Hozirgi sharoitda iqtisodiy samaradorlikni ta’minlash nafaqat resurslardan oqilona foydalanish, balki 
mehnat resurslarini boshqarish jarayonlarini ilmiy asosda tashkil etishni ham talab etadi. Biroq amaliyotda 
natija va xarajatlar o‘rtasida doimiy va qat’iy bog‘liqlik mavjud emasligi sababli, samaradorlikni baholashda 
faqat iqtisodiy ko‘rsatkichlarga tayanish yetarli bo‘lmaydi. Shu bois ehtiyojga yo‘naltirilgan, maqsadli, ijtimoiy va 
iqtisodiy jihatlarni o‘zida mujassam etgan kompleks yondashuvlardan foydalanish zarurati yuzaga kelmoqda.

Mavjud ilmiy tadqiqotlarda mehnat resurslarini boshqarish samaradorligini baholashning turli usullari ishlab 
chiqilgan bo‘lsa-da, xizmat ko‘rsatish sohasi xususiyatlarini, xususan, xizmatlarning nomoddiyligi, mijoz bilan 
bevosita o‘zaro aloqadorlik hamda mehnat natijalarining ko‘p omilliligini inobatga oluvchi uslubiy yondashuvlar 
yetarli darajada takomillashmagan.

Mazkur tadqiqotning maqsadi xizmat ko‘rsatish korxonalarida mehnat resurslarini boshqarish samaradorligini 
baholashga kompleks uslubiy yondashuvni ishlab chiqish va omilli tahlil asosida uni takomillashtirishdan iborat.

M A V Z U G A  O I D  A D A B I Y O T L A R  S H A R H I
Xizmat ko‘rsatish korxonalarida mehnat resurslarini boshqarish samaradorligini baholash masalasi iqtisodiy 

adabiyotlarda keng yoritilgan bo‘lib, ushbu yo‘nalishda bir qator olimlar tomonidan muhim nazariy va metodik 
asoslar ishlab chiqilgan.

Qosimjon Abdurahmonovning mehnat iqtisodiyotiga oid tadqiqotlarida inson kapitali va mehnat 
resurslaridan samarali foydalanish korxona iqtisodiy natijadorligining asosiy omili sifatida talqin etiladi. Muallif 
mehnat samaradorligini oshirishda xodimlarning malakasi, mehnat motivatsiyasi va boshqaruv tizimining o‘zaro 
bog‘liqligiga alohida e’tibor qaratadi.

Michael Armstrong va A. Ya. Kibanovning ilmiy ishlari personalni boshqarish tizimini takomillashtirish, 
xodimlar faoliyatini baholash hamda motivatsion mexanizmlarni ishlab chiqishga bag‘ishlangan. Ushbu 
yondashuvlarda inson resurslarini boshqarish korxonaning strategik rivojlanishining muhim tarkibiy qismi 
sifatida qaraladi.

G. V. Savitskaya hamda A. D. Sheremet va R. S. Sayfulinlarning ishlarida korxona xo‘jalik faoliyatini 
kompleks tahlil qilish metodologiyasi ishlab chiqilgan bo‘lib, unda omilli tahlil, determinatsiyalashgan modellar 
va iqtisodiy ko‘rsatkichlar o‘rtasidagi bog‘liqlikni aniqlash usullari keng yoritilgan. Ushbu ilmiy yondashuvlar 
samaradorlikni baholashda xarajat va natija o‘rtasidagi nisbatni aniqlashga imkon beradi.

Tahlillar shuni ko‘rsatadiki, mavjud adabiyotlarda mehnat resurslarini boshqarish va uning samaradorligini 
baholashga oid muhim nazariy va amaliy asoslar ishlab chiqilgan bo‘lsa-da, xizmat ko‘rsatish sohasining o‘ziga 
xos xususiyatlarini inobatga olgan holda kompleks, integratsiyalashgan baholash uslubiyoti yetarli darajada 
rivojlanmagan.

Shu bois xizmat ko‘rsatish korxonalarida mehnat resurslarini boshqarish samaradorligini baholashga 
zamonaviy, omilli tahlilga asoslangan uslubiy yondashuvlarni ishlab chiqish dolzarb ilmiy-amaliy ahamiyat kasb 
etadi.

T A D Q I Q O T  M E T O D O L O G I YA S I
Mazkur maqolada xizmat ko‘rsatish korxonalarida mehnat resurslarini boshqarish samaradorligini 

baholash metodologiyasi tizimli, kompleks va ilmiylik tamoyillari asosida shakllantirildi. Tadqiqotning nazariy 
asosini iqtisodiy nazariya, mehnat iqtisodiyoti va zamonaviy personalni boshqarish konsepsiyalari tashkil etadi.

Tadqiqot jarayonida tizimli va kontekst-kompetentli yondashuvlar qo‘llanilib, mehnat resurslarini boshqarish 
korxonaning yaxlit ijtimoiy-iqtisodiy tizimi sifatida ko‘rib chiqildi. Samaradorlikni baholashda iqtisodiy natijalar 
bilan bir qatorda ijtimoiy, maqsadli va ehtiyojga yo‘naltirilgan ko‘rsatkichlar uyg‘unligi ta’minlandi.

Asosiy analitik vosita sifatida omilli tahlildan foydalanilib, determinatsiyalashgan multiplikativ model asosida 
samaradorlikka ta’sir etuvchi omillar tizimlashtirildi. Zanjirli o‘rin almashtirish usuli yordamida har bir omilning 
natijaviy ko‘rsatkichlarga ta’siri miqdoriy baholanib, muammoli  nuqtalarni aniqlash imkoniyati yaratildi.

Shuningdek, tadqiqotda iqtisodiy-statistik tahlil, taqqoslash, guruhlash va dinamik tahlil usullari qo‘llanildi. 
Natijada samaradorlikni baholashning ehtiyojga yo‘naltirilgan, maqsadli, iqtisodiy va tijorat jihatlarini qamrab 
oluvchi integrallashgan model ishlab chiqildi hamda boshqaruv qarorlarini ilmiy asoslash imkoniyati yaratildi.

T A H L I L  V A  N A T I J A L A R
Innovatsion iqtisodiyotning asosini hozirgi davr jamiyatini ijtimoiy-iqtisodiy rivojlantirishning hal qiluvchi 

kuchi hisoblangan inson kapitali tashkil etadi. Ya’ni inson tafakkuri ishlab chiqarish (xizmat ko‘rsatish) tizimining 
shunchaki muayyan unsuri bo‘lib qolmasdan, balki bevosita ishlab chiqaruvchi kuchga aylandi.

Iqtisodiy resurslardan samarali foydalanish rivojlangan hamda rivojlanayotgan davlatlar uchun ham, 
yetakchi iqtisodiyotlar uchun ham umumiy tavsifga egaligini aytish mumkin.

Ijtimoiy-iqtisodiy tizim samaradorligining muhim ko‘rsatkichi bo‘lib iqtisodiy samaradorlik hisoblanadi. 
Shunday ekan, amaliyotda muayyan darajada iqtisodiy samaradorlik tamoyili qo‘llab-quvvatlanadi. Chunki 
hamma vaqt ham natijalar va xarajatlar kutilgan miqdoriy o‘zgarishlarga olib kelmaydi; xarajatlar va natija o‘rtasida 
qat’iy korrelyatsion bog‘liqlik mavjud bo‘lmaydi. Shuning uchun maqsadga muvofiq tarzda samaradorlikni 
aniqlashning o‘zaro bog‘liq shakllarini birgalikda qo‘llash va maqsadli ehtiyojlar hamda iqtisodiy vaziyat bilan 
tahlilni uyg‘unlashtirish zarur.

Maqsad yoki natijada ehtiyojlarni aks ettirish darajasini ifodalovchi ehtiyojlar samaradorligi shuni ko‘rsatadiki, 
agar personalni baholash tizimining maqsadli yo‘naltirilganligida baholash ob’ektlari va subyektlar ehtiyojlari 
hisobga olingan bo‘lsa hamda tizim shakllanishi natijasida uning barcha elementlari ehtiyojlari realizatsiya 
qilinsa, u holda uni samarali deb hisoblash mumkin.

Samaradorlikning boshqa shakli personal ehtiyojlarining qondirilish darajasi tahlilini nazarda tutuvchi 
ijtimoiy samaradorlik hisoblanadi. Baholash tizimi ko‘p elementli tarkibni o‘zida namoyon etadi, shuning uchun 
uning samaradorligini tahlil etishda tashkiliy tarkib ehtiyojlari va manfaatlarini hisobga olish zarur: subyektlar 
(rahbarlar) va ob’ektlar (alohida shaxslar), personalni boshqarish tizimi, tashkilotlar hamda tashqi muhit.

Samaradorlikni baholash tizimini aniqlash turli xil tomondan o‘tkazilishi mumkin:
— tadbirkorlik tuzilmalari ehtiyojlari nuqtai nazaridan olingan natija (samara)ni ishlab chiqarish xarajatlari 

bilan solishtirish muhimligi;
— ishchi-xodimlarni (personalni) boshqarish xizmati nuqtai nazaridan personalni boshqarishning barcha 

tizimi shakllanishi va rivojlanishiga ta’sir etuvchi, amalga oshirilgan ishlar ko‘lamini tavsiflovchi miqdoriy va sifat 
ko‘rsatkichlari muhimligi;

— alohida ishchilar va rahbarlar nuqtai nazaridan shaxsan ahamiyatli maqsad, vazifalar va ehtiyojlarga 
hamda qo‘l ostidagilarni boshqarish usullari va mehnat natijalarini yaxshilash samarasiga erishish muhimligi;

— xizmatlarni bilvosita iste’molchilar nuqtai nazaridan samaradorlik hududiy, ijtimoiy va iqtisodiy vazifalarni 
realizatsiya qilish orqali amalga oshiriladi (mehnat bozori bosimining pasayishi, kasblarga talab va taklifni 
tartibga solish va h.k.).

Yuqorida keltirilgan holatlarni realizatsiya qilish darajasi tahlili natijalari bo‘yicha samaradorlikni baholash 
tizimi o‘rnatiladi, biroq bu yerda ehtiyojlar ustuvorligini tanlash muammolari yuzaga kelishi va ularning optimal 
birikishi masalalari to‘liq hisobga olinmagan.

Samaradorlik tizimi kategoriyalarining integral ifodasi quyidagi formula asosida hisoblanishi mumkin:

              
(1)

bu yerda: 
Sp – personalni baholash tizimi samaradorligi; 
Mb – baholash maqsadi; 
Es – subyektlar ehtiyojlari va baholash obyektlari; 
Nb – baholash jarayoni natijasi; 
Xb – baholashga xarajatlar; 
Mb/Es – samaradorlikning ehtiyojga yo‘naltirilgan shakli; 
Nb/Mb – samaradorlikning maqsadli shakli; 
Nb/Xb – samaradorlikning iqtisodiy shakli. 

Bunga bog‘liq holda personalni baholashning yangi tizimi uning barcha subyektlari va ob’ektlari ehtiyojlarini 
ifodalaydi, ehtiyojlarga yo‘naltirilgan samaradorlik esa bir birlikka tenglashtiriladi. Xuddi shuningdek, natija to‘liq 
maqsadni realizatsiya qilgan holatda maqsadli samaradorlik ham birlikka tenglashtiriladi.

Bunday holatda biz natija va xarajatlarni taqqoslash asosida iqtisodiy samaradorlikning an’anaviy ifodasiga 
ega bo‘lamiz, ya’ni samaradorlik mohiyatining kompleks tushunchasi nuqtai nazaridan ushbu tizim maksimal 
darajada mahsuldor hisoblanadi, agar u minimal xarajatlar bilan ehtiyojlarni eng yuqori darajada qondira olsa.

Bundan kelib chiqqan holda, agar amaliyotda shunday vaziyat yuzaga kelsa, ya’ni samaradorlikni qiymat 
ifodasida miqdoriy hisob-kitob qilish va xarajatlar bilan taqqoslash imkoniyati bo‘lmasa, u holda samaradorlikning 
maqsadli va ehtiyojlarga yo‘naltirilgan shakliga murojaat qilinadi.

Bizning fikrimizcha, samaradorlikning uch komponentli modeliga maqsadga muvofiq holda yana bir tur — 
tijorat samaradorligini ham qo‘shish mumkin. Tijorat samaradorligi investitsiya hajmi sof foyda va amortizatsiya 
hajmi bilan taqqoslanganda, personalni baholash tizimiga kiritilgan qo‘yilmalarni qoplash muddatini aks ettiradi 
hamda raqobat muhitida tadbirkorlik tuzilmalari manfaatlariga javob beradi.

Xodimlarning mehnat faoliyati ko‘rsatkichlarida personalni baholashning takomillashgan tizimi 
dissertatsiyada ishlab chiqilgan ta’sirni miqdoriy baholash hamda korxona samaradorligi ko‘rsatkichlarida 
o‘zaro bog‘liq ikki vazifani hal qilish uchun zarurdir:

— personal ishi samaradorligi o‘zgarishini baholash;
— personalni baholashning yangi tizimini joriy etish bilan bog‘liq xarajatlardagi o‘zgarishlarni baholash.
Xizmat ko‘rsatish korxonasida ishchi-xodimlar mehnati bilan bevosita bog‘liq xarajatlarni baholashda 

nafaqat ish haqi summasi, balki mukofotlar, bonuslar, moddiy yordam, hisoblangan ichki jarimalar hamda 
personalni baholash natijalari asosida qo‘llaniladigan nomoddiy motivatsiya shakllari ham inobatga olinishi 
lozim.

Yuqorida keltirilganlarni maqsadga muvofiq tarzda hisobga olgan holda personalni baholash samaradorligi 
tizimini tahlil qilish uchun omilli modelni ishlab chiqish va joriy etish zarur. Bunda model nafaqat personalni 
baholash tizimini modernizatsiya qilish hisobiga samaradorlikning o‘zgarishini baholash, balki bunday 
o‘zgarishlarga sabab bo‘luvchi omillarni hamda ularning yakuniy natijalarga qo‘shgan hissasini aniqlash 
imkonini beradi.

Tadqiqotlar natijasida personalni baholash tizimi samaradorligining omilli modeli quyidagi tuzilishga ega 
bo‘lishi aniqlandi:

4321 XXXXY ×××= ,    (2.9)

bu yerda: 
Y – o‘zgaruvchiga bog‘liq personalga xarajatlarning umumiy summasi;
X1 – personalni baholash tizimi rivojlanishiga rejalashtirilayotgan mablag‘lar bilan bog‘liqlikda 

xarajatlarning o‘sishi koeffitsienti (ya’ni, ushbu mablag‘larning ahamiyatli qismi sof foydadan olinadi va u 
tannarxga kiritilmaydi);

X2 – korxonaning bir ishchisiga to‘g‘ri keladigan ish haqi jamg‘armasining o‘rtacha miqdori;
X3 – xizmatlarning mehnat sig‘imi;
X4 – hisobot davridagi tushum hajmi summasi.
Taklif etilgan omilli model kontekst-kompetentlik yondashuv bazasida tadbirkorlik tuzilmalarida personalni 

boshqarishning modernizatsiyalashgan tizimini joriy etish samaradorligini kompleks baholash imkonini beradi. 
Shunday ekan, xizmat ko‘rsatishning yakuniy natijasiga ta’sir etuvchi omillarning har birining ta’sir darajasini 
aniqlash zarur. Buning uchun maqsadga muvofiq holda omilli tahlilni amalga oshirish talab etiladi.

Omilli tahlil — bu natijaviy ko‘rsatkichlar hajmiga ta’sir etuvchi omillarni o‘lchash hamda ularni tizimli va 
kompleks o‘rganish metodologiyasidir.

Omilli tahlilning quyidagi turlari farqlanadi:
— determinatsiyalashgan (funksional) va stoxastik (korrelyatsion);
— to‘g‘ri (deduktiv) va teskari (induktiv);
— bir pog‘onali va ko‘p pog‘onali;
— statistik va dinamik;
— retrospektiv va istiqbolli.
Determinatsiyalashgan omilli tahlil natijaviy ko‘rsatkichlar funksional bog‘liqlikka ega bo‘lgan omillar ta’sirini 

tadqiq etish metodikasini ifodalaydi. Ya’ni natijaviy ko‘rsatkich omillarning ko‘paytmasi yoki algebraik yig‘indisi 
ko‘rinishida ifodalanadi.

Yuqorida keltirilgan formula determinatsiyalashgan multiplikativ to‘rt omilli model hisoblanadi. 
Determinatsiyalashgan omilli modellar (additiv, multiplikativ, karrali, aralash)ning barcha turlarida omillar ta’sirini 
hisoblash uchun eng universal usul sifatida zanjirli o‘rin almashtirish usuli qo‘llaniladi.

Zanjirli o‘rin almashtirish usuli ko‘rsatkich o‘zgarishiga ta’sir etuvchi omillar ichidan asosiylarini ajratish 
hamda ularning natijaviy ko‘rsatkichga ta’sir darajasini aniqlash imkonini beradi. Ushbu usulning mohiyati 
shundan iboratki, bir omilning ta’siri aniqlanayotgan paytda qolgan omillar o‘zgarmas deb qabul qilinadi.

Buning uchun bazis (reja) ko‘rsatkichlari hisobot ko‘rsatkichlari bilan ketma-ket almashtiriladi. Olingan 
natijalar oldingi ma’lumotlar bilan taqqoslanadi va ularning farqi umumiy ko‘rsatkich o‘zgarishiga mazkur 
omilning ta’sir darajasini ifodalaydi.

Mazkur uslub eliminatsiya prinsipiga asoslanadi. Eliminatsiya — bu natijaviy ko‘rsatkichga ta’sir etuvchi 
omillardan bittasidan tashqari qolganlarini vaqtincha chiqarib tashlashni anglatadi. Bundan kelib chiqib, omillar 

ketma-ket izolyatsiya qilingan holda o‘zgartiriladi: dastlab bitta omil o‘zgartiriladi, qolganlari o‘zgarmas deb 
olinadi; keyin navbatdagi omil o‘zgartiriladi va hokazo.

Mazkur modelda zanjirli o‘rin almashtirish usulidan foydalaniladi. Bu holatda personalni baholashning 
yangi modelini joriy etishdan olinadigan umumiy samara quyidagi formula orqali aniqlanishi mumkin:

01 YYY −=∆ ,     (2)

bu yerda:
ΔY – personalga xarajatlar hajmini o‘zgarishida ifodalangan personalni boshqarishning yangi tizimini joriy 

etishdan umumiy samara;
Y1 – personalni boshqarishning yangi tizimini joriy etishdan keyin personalga xarajatlarning umumiy 

summasi;
Y0 – personalni boshqarishning yangi tizimini joriy etishdan oldin personalga xarajatlarning umumiy 

summasi. 
Bunda yuqorida keltirilgan qiymat quyidagi ko‘rinishda hisoblanadi:

1
4

1
3

1
2

1
11 XXXXY ×××= ,         (2.11)

0
4

0
3

0
2

0
10 XXXXY ×××= ,           (2.12)

bu yerda: 
1
4

1
3

1
2

1
1 ,,, XXXX  – personalni boshqarishning yangi tizimini joriy etishdan keyingi omillar qiymati;

0
4

0
3

0
2

0
1 ,,, XXXX  – personalni boshqarishning yangi tizimini joriy etishdan oldingi omillar qiymati.

Ushbu holatda har bir ajratilgan omilning ta’sirini aniqlash uchun oraliq qiymatlar qatorini hisoblash zarur. 
Ular quyidagi formulalarda keltirilgan:

0
4

0
3

0
2

1
1 XXXXYa ×××= ,     (2.13)

0
4

0
3

1
2

1
1 XXXXYb ×××= ,     (2.14)

0
4

1
3

1
2

1
1 XXXXYc ×××= ,      (2.15)

Shunday ekan, har bir ajratib olingan omilning o‘zgarishi hisobiga natijaviy ko‘rsatkich (personalga 
umumiy xarajatlar) o‘zgarishini hisoblash imkoniyati bo‘ladi. Buning uchun quyidagi formulani qo‘llash zarur:

0YYY aa −=∆ ,     (2.16)

abb YYY −=∆ ,       (2.17)

 cbc YYY −=∆ ,       (2.18)

  cd YYY −=∆ 1 ,       (2.19)

bu yerda: 
ΔYa – personalni boshqarish tizimini modernizatsiyalash bilan bog‘liq qo‘shimcha xarajatlar hisobiga 

personalga qilinadigan xarajatlar o‘zgarishi;
ΔYb – bitta xodimga to‘g‘ri keladigan ish haqi jamg‘armasining o‘rtacha miqdori o‘zgarishi hisobiga 

personalga xarajatlarning o‘zgarishi;
ΔYc – xizmatlar mehnat sig‘imining o‘zgarishi hisobiga personalga xarajatlarning o‘zgarishi;
ΔYd – hisobot davrida tushum hajmini o‘zgarishi hisobiga personalga qilinadigan xarajatlarning o‘zgarishi.

Personalga xarajatlarning umumiy o‘zgarishini zanjirli almashtirish usuli orqali omilli tahlil bajarilishi 
metodikasi bilan muvofiqlikda har bir to‘rt omil hisobiga o‘zgarishlar summasidan kelib chiqishi kerak. 
Shunday ekan, xarajatlarning summali oshishi yoki kamayishi quyidagi formula orqali aniqlanadi:

 
dcba YYYYY ∆+∆+∆+∆=∆ ,       (3)

Shuningdek, biz tomonimizdan kontekst-kompetentlik yondashuv asosida xizmat ko‘rsatish korxonalarida 
personalni boshqarish tizimini modernizatsiyalash bo‘yicha tadbirlar samaradorligini baholash imkonini beruvchi 
matematik model ishlab chiqildi. Mazkur model doirasida personalni boshqarish tizimiga joriy etilishi mumkin 
bo‘lgan samaradorlikning to‘rtta shakli hisobga olinadi, ya’ni: ehtiyojlarga yo‘naltirilgan samaradorlik, maqsadli 
samaradorlik, iqtisodiy samaradorlik va tijorat samaradorligi.

Bundan tashqari, modelda personalni boshqarish tizimiga kiritilgan qo‘yilmalarni qoplash muddatini 
aniqlash orqali raqobat muhitida faoliyat yurituvchi tadbirkorlik subyektlari manfaatlari ham ifodalanadi. Shu 
sababli tijorat samaradorligini model tarkibiga kiritish zarur hisoblanadi.

Taklif etilgan omilli model kontekst-kompetentli yondashuv asosida tadbirkorlik subyektlarida personalni 
boshqarishning modernizatsiyalashgan tizimini joriy etishdan olinadigan samarani kompleks baholash imkonini 
beradi. Ushbu to‘rt omilli determinatsiyalashgan multiplikativ model natijaviy ko‘rsatkich o‘zgarishiga ta’sir 
etuvchi har bir omilning hissasini alohida baholash imkoniyatini yaratadi.

Mazkur yondashuv korxonada mavjud muammoli bo‘g‘inlarni aniqlash, samaradorlikni oshirishga qaratilgan 
aniq boshqaruv choralarini ishlab chiqish hamda tizimning “tor” joylarini aniqlash imkonini beradi.

X U L O S A  V A  T A K L I F L A R
Tadqiqot natijalari shuni ko‘rsatdiki, xizmat ko‘rsatish korxonalarida mehnat resurslarini boshqarish 

samaradorligini baholashda mavjud yondashuvlar yetarli darajada kompleks emas. Inson kapitalining korxona 
faoliyatidagi hal qiluvchi o‘rni shuni tasdiqlaydiki, mehnat resurslaridan foydalanish samaradorligi nafaqat 
iqtisodiy natijalar, balki ijtimoiy, maqsadli va ehtiyojga yo‘naltirilgan ko‘rsatkichlar uyg‘unligida baholanishi lozim.

Omilli tahlil asosida ishlab chiqilgan yondashuvlar mehnat resurslarini boshqarishga ta’sir etuvchi asosiy 
omillarni aniqlash va ularning natijaviy ko‘rsatkichlarga ta’sir darajasini baholash imkonini beradi. Bu esa 
boshqaruv qarorlarini ilmiy asoslangan holda qabul qilish hamda korxona samaradorligini oshirishga xizmat 
qiladi.

Shu bilan birga, xizmat ko‘rsatish sohasining o‘ziga xos xususiyatlari mavjud baholash tizimlarini yanada 
takomillashtirishni talab etadi. Ayniqsa, personalni baholash tizimida integrallashgan yondashuvlardan 
foydalanish va raqamli indikatorlarni joriy etish dolzarb ahamiyat kasb etadi.

Umuman olganda, taklif etilgan uslubiy yondashuv mehnat resurslarini boshqarish samaradorligini 
kompleks baholashga, resurslardan foydalanish darajasini oshirishga hamda xizmat ko‘rsatish korxonalarining 
raqobatbardoshligini kuchaytirishga xizmat qiladi.

